[image: image4.png]Nafarroako Gobernua
Eledunaren Bulegoa

GOBERNU BILKURA





[image: image1.png]PRENTSA AGIRIA






Astelehenean, 2006ko maiatzaren 22an.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

NAFARROAKO GOBERNUA

Nafarroako Gobernuak erabaki du Zapatero Presidenteari jakinaraztea ETArekin elkarrizketa prozesua hastea ukatzen duela


Astelehenean, 2006ko maiatzaren 22an.  Nafarroako Gobernuak erabaki bat hartu du gaur, astelehenetako ohiko bilkuran, Jose Luis Rodriguez Zapatero Espainiako Gobernuko Presidenteari jakinarazteko ETArekin elkarrizketa prozesu bat hastea ukatzen duela, ez baitago, haren ustez, baldintza egokirik, alegia, banda terroristak armak eta indarkeria uztea.
Hitzez hitz, Nafarroako Gobernuaren erabakiak hauxe dio: “ETArekiko elkarrizketa prozesuaren hasmenta heldu den hilabetean alderdiei iragarriko diela Jose Luis Rodriguez Zapatero Presidenteak alderdiko ekitaldi batean Barakaldon iragarri ondoren, Nafarroako Gobernuak ondoko hau adierazten du:

1. ETAren desagerpenaren eta indarkeriaren amaieraren aldeko haren jarrera irmo eta sendoa.

2. Tenore honetan aipatu prozesua hasteko baldintza egokirik ez delako ustea, izan ere, ez baita ziur ETAk armak eta indarkeria zalantzarik gabe utzi nahi dituela, alderantziz, erakunde terrorista honek estortsioa eta indarkeria bermatzen jarraitzen du, haren jarduera kriminala justifikatzeko balio izan dioten inongo helbururi uko egin gabe.

3. Haren ukapena elkarrizketa prozesua hasteko, izan ere, prozesu horretan ETAk oso argi utzi baitu helburu ukaezinetako bat Nafarroa dela eta Zapatero Presidenteak ezein momentutan ez dio igorri Nafarroako Gobernuari ez eta herritarrei ere mezu argi eta erabatekorik aipatu asmo hori ukatzeko.

4. Espainiako Gobernuari errespetu, leialtasun instituzionala eta argitasuna eskatzen dio Nafarroako geroari buruz. Nafarroako Gobernuak ezin du inondik ere onartu nafarren borondatearen eta erakundeen lekua hartu nahi duen inongo mahaitan Foru Erkidegoa eztabaidagai izatea, eta are gutxiago aipatu mahaia terroristen txantajetik eratzen bada.



Nafarroak ez du onartzen eztabaidagai izatea. Nafarroa ez da negoziagarri.

5. Haren gaitzespena horrelako iragarpen bat alderdiko mitin batean egin izanagatik, bakea eta askatasuna espainiar guztien nahia dela eta batasun demokratikotik bakarrik lortzen ahal den helburua dela ahantziz, hortaz, haren garrantziarengatik erakunde politiko zehatz baten gainetik dago.
6. Erabaki hau Espainiako Gobernuko Presidenteari helaraztea”.

TOKI ADMINISTRAZIO DEPARTAMENTUA

"Mairaga" eta "Arga eta Aragoi Beherea" alderdiak Nafarroako Ubidetik hornituko dira


Astelehenean, 2006ko maiatzaren 22an.  Nafarroako Gobernuak presio handiko ur horniduraren Plan Zuzendaria aldatu du "Mairaga" eta "Arga eta Aragoi Beherea" alderdiak Nafarroako Ubidetik hornitu daitezen. 
Neurri hau hartu izan da alderdi hauetan dauden gabezien ondorioz, agerian utzi zirenak Toki Administrazioko Departamentuko teknikariek eginiko txosten batean non gomendatzen zen gaur egungo Plan Zuzendaria aldatzea, aipatu gabeziei konponbide berria emateko xedez. Mairagako Mankomunitatearen arazoa da, funtsean, ur emariaren defizita daukala lehor samarrak diren urteetan, eta hori horrela da Mairagako urtegiak ez duelako ematen behar den erregulazioa, hortaz, beharrezkoa egiten da alderdiko iturburu zaharretatik datozen baliabideetara jotzea.
Bestalde, “Arga eta Aragoi Beherea” alderdian arazoa dator putzuetatik egiten den ur horniduratik. Adibidez, ikusten da burdin eta manganeso badagoela Milagron; pestizidak Martzillan; eta nitratoak Villafranca, Faltzes eta Peraltan.

Gabezi hauek konpontzeko xedez, Alberto Catalan kontseilariak emandako Foru Agindu baten bidez, Plan Zuzendaria aldatzeko prozesuari hasiera eman eta konponbide berria jakinarazi zitzaien ukitutako mankomunitate, udalerri eta kontzejuei legeak aurreikusi epean nahi adina alegazio aurkez zezaten, bai eta Ebroko Konfederazio Hidorgrafikoari, eta Osasuna, Herrilan, Garraio eta Komunikazioak eta Ingurumen, Lurraldearen Antolamendu eta Etxebizitza Departamentuei ere, dagozkien txostenak eman zitzaten.

Proposatutako konponbidea, alagaziorik gabe onetsi zena, hauxe da: Nafarroako Ubidetik hornitzea (Iruñeko Mankomunitatearena den Tiebasko edateko uren araztegitik) eta aipatu alderdietako herri guzitiendako ur bilketa era independientean “La Pedrera” izeneko parajean, Tafallako inguruetan. Denera 45.000 biztanleko populazioa hornituko da eta horretarako 245 litro/segunduko ur emaria behar da.
TOKI ADMINISTRAZIO DEPARTAMENTUA

Iruña eta Antsoainek dirulaguntzak jasoko dituzte beren administrazioa modernizatzeko


Astelehenean, 2006ko maiatzaren 22an.  Nafarroako Gobernuak Iruñeko eta Antsoaingo udalei dirulaguntza bana ematea onetsi du informazio gizarteari lotutako hobekuntzak ezar ditzaten, Udalen barreneko funtzionamendua eta herritarrendako zerbitzu-ematea hobetzeko xedez.
Iruñeko Udalak 106.053 euroko dirulaguntza jasoko du, eta Antsoiango Udalak 120.768 eurokoa. Bi Udalek egin behar dituzten hobekuntzak ondoko arlo hauei lotuta daude: 010 SAC eta 012 Infolocal zerbitzuen koordinazioa; e-administrazioa; 012 zerbitzuaren bidezko tramitazioa; web zerbitzuak eta abar.

TOKI ADMINISTRAZIO DEPARTAMENTUA

Ezkaroze eta Cadreitan egin beharreko bi proiektuk ukitu ondasunen desjabetzea presakoa dela deklaratu da


Astelehenean, 2006ko maiatzaren 22an.  Ezkaroze eta Cadreitan egin beharreko udal proiektu bik ukitzen dituzten ondasunen nahitaezko desjabetzapena presakoa dela deklaratu du gurko bilkuran Nafarroako Gobernuak.
Ezkarozekoa proiektua da Kale Nagusiko eta Tejería kaleko zoladura, sareak eta zoladura, eta argiteria publikoa. Kadreitan, berriz, herriko hiri-lurzoruaren 4. Poligonoko 893 partzelaren bide-urbanizazioa egin behar da.

INDUSTRIA ETA TEKNOLOGIA, MERKATARITZA ETA LAN DEPARTAMENTUA

Gobernuak 2008-2011 aldiko Nafarroako III. Plan Teknologikoa onetsi du

Adostasun eta gizarte-parte hartzearen bidez, Ekonomia sendotu, handitu eta dibertsifikatzea da helburua

Astelehenean, 2006ko maiatzaren 22an.  Nafarroako Gobernuak erabaki du gaurko bilkuran 2008-2011 aldirako Nafarroako III. Plan Teknologikoa onestea. Haren helburua da heldu den urteetarako jarduera esparru estrategikoa definitzea Nafarroako enpresa eta teknologia arloan, ekonomia sendotu, handitu eta dibertsifikatzeko xedez. Izan ere, Nafarroa sendotu nahi da herrialde moderno, berritzaile eta lehiakor gisa, kalitateko enplegu betea duena. Halaber, Nafarroako Gobernuak aurreikusten duenez, 2011. urterako ikerkuntza, berrikuntza eta garapen arloan (I+B+G) Nafarroak eginen duen gastuak barneko produktu gordinaren %3a gaindituko du. Azkeneko urteotan, 1997-2004 aldian, I+B+G arloko Nafarroaren gastuak %149ko hazkundea izan zuen, %0,72tik %1,79ra pasatuz.

 Zehatz-mehatz, Planaren azkeneko helburua da enpresen lehiakortasuna hobetzea, berrikuntza sisteman inplikaturik dauden eragileen arteko ezagutza eta teknologiaren jasotze eta trukaketa bideak sustatzea, eta Foru Erkidegoan garapen ekonomiko jasangarria eta ongizatea ahalbideratzea, Europako ikerkuntzako espazioan aipatu eragileen integrazioaren bidez.
Aurreko biak bezalaxe (2000-2003 eta 2004-2007), Nafarroako hirugarren Plan Teknologikoa eginen da komunikazio eta adostasun prozesu zabal baten bitartez, Nafarroak ikerkuntza, garapen teknologiko eta berrikuntza arloko sustapen-marko bat eduki dezan, herrialdeko lehiakortasuna eta enpresen eta zientzia-teknologia-enpresa-gizartea sistemako eragileen garapen orekatu eta jasangarria lortzeko helburuz.

Parte hartze eta adostasun prozesuan 250 etakundetik gora arituko dira. Lehenik, Zuzendaritza Batzordea eratuko da. Bertan, Administrazioaren izenean hauexek izanen dira: Nafarroako Gobernuko presidentea; Ekonomia eta Ogasuna, Industria eta Teknologia, Merkataritza eta Lana; Nekazaritza, Abeltzaintza eta Elikadura, eta Ezkuntzako kontseilariak; Industria eta Merkataritza, eta Informazio Gizarteko zuzendari nagusiak. Gero eratuko dira kudeaketa unitatea, lan taldeak, sektoreko mahaiak eta adituen panelak.
Helburuak eta sektore estrategikoak 
Nafarroako III. Plan Teknologikoaren helburu nagusiak ondoko hauek dira: Enpresen garapen orekatu eta jasangarria; herrialde-lehiakortasuna bultzatzea prospekzio teknologiko eta sistematikoa eginez, behaketa teknologikoaz, jabetasun industrial eta intelektualaren bidez, sareko lanaz eta ezagutzaren katearen bidez; Europako Ikerkuntza Espazioan Nafarroa kokatzea eragile aktibo gisa; eta sektore estrategikoak sustatzea.
Zehatz-mehatz, 2010. urterako Nafarroako balizko sektore estrategikoak ondoko hamar hauek dira: nekazaritza eta elikadura; automozioa; ekipamendu- ondasunak; bioteknologia; eraikuntza bioklimatikoa; energia berriztagarriak; logistika eta garraio; aisialdia, kultura eta turismo; Inforazio eta Komunikazio Teknologiak; eta osasuna.

INDUSTRIA ETA TEKNOLOGIA, MERKATARITZA ETA LAN DEPARTAMENTUA

383.835 euroko hainbat urtetarako gastua onetsi da I+G+B proiektuetarako dirulaguntzen zain dauden eskariak tramitatzeko

Astelehenean, 2006ko maiatzaren 22an.  Nafarroako Gobernuak 383.835,78 euroko hainbat urtetarako gastua onetsi du gaurko bilkuran ikerkuntza, garapen eta berrikuntza (I+G+B) proiektuetarako dirulaguntzen zain dauden eskariak tramitatu ahal izateko. Gastu hauek 2007 eta 2008. urteetako aurrekontuen kargura ordainduko da.
OSASUN DEPARTAMENTUA

Iruña, Lizarra eta Barañainen oinarrizko osasun bost eskualderen herrialde-mugarritzea aldatu da


Astelehenean, 2006ko maiatzaren 22an.  Nafarroako Gobernuak foru dekretu bat onetsi du gaurko bilkuran oinarrizko osasun bost eskualderen lurralde-mugarritzea: II. Zabalgunea eta Milagrosa Iruñean; eta Lizarra eta Allo, eta Barañain. 

Aldaketa hauek egiten dira hobe egokitzeko osasun eta laguntza zerbitzuak eta populazioaren lurralde-banaketa.
KULTURA ETA TURISMO DEPARTAMENTUA

2006ko “Vianako Printzea” Kultura Saria Javier Tejada Palacios-i eman zaio


Astelehenean, 2006ko maiatzaren 22an.  Nafarroako Gobernuak Foru Dekretu bat onetsi du 2006ko “Vianako Printzea” Kultura Saria Javier Tejada Palacios-i emateko.

Martxoaren 15eko 56/1990 Foru Dekretuaren bitartez, "Vianako Printzea" Kultura Saria sortu zen, kulturaren edozein arlotan pertsona, talde edo erakunde jakin batek egindako lana aintzat hartzeko asmoz, dela sorkuntzan, ikaskuntzan edo ikerkuntzan, dela kultura hedatu eta sustatzeko lanetan. 

Halaber, aipatu foru dekretuak proposamenak aurkezteko baldintzak eta saria emateko prozedura finkatu zituen. Bestetik, Nafarroako Kultura Kontseiluaren Osoko Bilkurari eman zion sariduna proposatzeko ahalmena, eta ezarrita gelditu zen Nafarroako Gobernuaren lehendakariari bidali behar zaiola proposamena, Nafarroako Gobernuak behar den erabakia har dezan. 

Nafarroako Kultura Kontseiluak 2006eko maiatzaren 5ean egindako osoko bilkuran erabaki zuen Nafarroako Gobernuari proposatzea, 2006. urteko "Vianako Printzea" Kultura Saria Javier Tejada Palacios jaunari eman dakiola. 
GIZARTE ONGIZATE, KIROL ETA GAZTERI DEPARTAMENTUA

Nafarroako Adimen Osasunerako Elkarteari (ANASAPS) dirulaguntza bat ematea onetsi da


Astelehenean, 2006ko maiatzaren 22an.  Nafarroako Gobernuak baimena eman dio Nafarroako Gizarte Ongizatearen Institutuari 106.000 euroko dirulaguntza zuzenki eman diezaion Nafarroako Adminen Osasunerako Elkarteari (ANASAPS).
Dirulaguntzei buruzko azaroaren 9ko 11/2005 Foru Legeak ezartzen duenez, dirulaguntza zuzenak eta ez ohiko izaerarekin ematen ahalko dira dirulaguntzaren xedea dela-eta onuradun bat hautatuz gero beste edozein interesduni dirulaguntza eskuratzeko aukera kentzen zaionean. Horixe baita ANASAPS-en kasua. Gizarte eta komunitate eskuhartze programaren interesa eta onura bilduta gelditzen dira Gizarte Ongizate Zuzendaritza Nagusiak 2004an egindako Buru Nahaste Larria duten Pertsonendako Osoko Laguntza Plan barrenean, non aipatu programa beharrezkotzat definitzen den eta, are gehiago, hura handitzea eta zerbitzu publikotzat jotzea proposatzen da.
GIZARTE ONGIZATE, KIROL ETA GAZTERI DEPARTAMENTUA

Tafallako Karitateko Ama Birjina Ospitaleari dirulaguntza bat emanen zaio Zahar-etxea osorik birmoldatu dezan

Astelehenean, 2006ko maiatzaren 22an.  Nafarroako Gobernuak baimena eman du Tafallako Karitateko Ama Birjina Ospitaleari dirulaguntza bat emateko Zahar-etxea osorik birmoldatu dezan.
Baimena beharrezkoa da gastua (4,6 milioi euro) hainbat urtetan egitekoa baita. Zehatz-mehatz, honelaxe banatuko da: 3,3 milioi euro 2006ko aurrekontuarekin; 1,3 milioi 2007an eta 920.000 euro 2008an.

GIZARTE ONGIZATE, KIROL ETA GAZTERI DEPARTAMENTUA

Baimena eman zaio Nafarroako Emakumeen Institutuari dirulaguntzak konbokatu ditzan prestakuntzan dauden emakumeen menpeko pertsonei laguntzeko


Astelehenean, 2006ko maiatzaren 22an.  Nafarroako Gobernuak baimena eman dio Nafarroako Emakumeen Institutuari dirulaguntzak konbokatu ditzan laneratzeko prestakuntza eta aholkularitza prozesuetan dauden emakumeen menpeko pertsonei laguntzeko 2006an zehar.

GIZARTE ONGIZATE, KIROL ETA GAZTERI DEPARTAMENTUA

Nafarroako Gizarte Ongizatearen Institutuaren estatutuak onetsi dira


Astelehenean, 2006ko maiatzaren 22an.  Nafarroako Gobernuak erabaki bat hartu du Nafarroako Gizarte Ongizate Institutuaren estatutuak onartzeko.

Nafarroako Foru Erkidegoko Administrazioari buruzko abenduaren 3ko 15/2004 Foru Legearen onespenak Foru Administrazioaren aldaketa sakona ekarri du haren erakunde autonomoak eta haren menpe dauden beste erakundeak bereziki ukitu dituena. Nafarroako Gizarte Ongizatearen Institutuaren estatutuak onestea beharrezkoa da aipatu legeari egokitzeko.

EKONOMIA ETA OGASUN DEPARTAMENTUA

Gobernuak luzatu dio ANFAS-i partzela baten doaneko lagapena lege-baldintza bat bete dezan


Astelehenean, 2006ko maiatzaren 22an.  Nafarroako Gobernuak luzatu dio ANFAS elkarteari Orkoiengo “Ipartegi” industrialdeko 572 lursailearen doaneko lagapena lege-baldintza bat bete dezan.

